REPUBLIKA E SHQIPERISE

ZYRA E INSPEKTORIT TE LARTE TE DREJTESISE
NJESIA E INSPEKTOREVE

PERMBLEDHJE PER INSPEKTIMIN INSTITUCIONAL ME OBJEKT:

“MBI PROCESIN E QARKULLIMIT TE DOKUMENTACIONIT NGA MOMENTI 1
REGJISTRIMIT NE SEKRETARI DERI NE PERFUNDIMIN E TRAJTIMIT TE T1J,
NE PROKURORINE PRANE GJYKATES SE SHKALLES SE PARE TE
JURIDIKSIONIT TE PERGJITHSHEM DIBER PER PERIUDHEN 01.04.2024 —
30.06.2024”

Né mbéshtetje t& nenit 194, pika 4 t€ ligjit nr.115/2016 “Pér organet e geverisjes s€ sistemit t&
drejtésis€” 1 ndryshuar, Inspektori i Larté i Drejtésisé (kétu e né vijim ILD) kryen inspektime
institucionale e tematike mbi ¢do aspekt t€ punés s€ gjykatave, administratés gjyqésore, zyrave
té prokurorive dhe administratés sé Prokuroris€.

Inspektori 1 Larté 1 Drejtésis€ né pérmbushje té detyrave té tij t€ pércaktuara n€ nenet 147/d, té
Kushtetutés, n€ zbatim t& nenit 194, pika 4 dhe nenit 204, pika 1, shkronja “dh”, “€” dhe “k”,
té ligjit nr. 115/2016 “Pér organet e geverisjes sé€ sistemit t€ drejtésis€” 1 ndryshuar, ka miratuar
me vendimin nr. 5, daté 31.01.2025, t€ Inspektorit t€ Larté t&€ Drejtésisé “Pér miratimin e planit
té inspektimeve pér vitin 2025”.

Né kété kuadér, me vendimin 18 daté 15.04.2025 éshté vendosur kryerja e njé inspektimi
institucional me objekt: “Mbi procesin e qarkullimit té dokumentacionit nga momenti i
regjistrimit né sekretari deri né pérfundimin e trajtimit té tij, né Prokuroriné prané Gjykatés sé
Shkallés sé Paré té Juridiksionit té Pérgjithshém Dibér pér periudhén 01.04.2024 —
30.06.2024”.

Pér kryerjen e kétij inspektimi jané ngarkuar inspektorét znj. Elena Pelushi dhe z. Periand Teta,
té ndihmuar nga ndihmésinspektorét znj. Migena Bako dhe znj. Ornela Shurdhaj. Gjithashtu,
me qéllim rritjen e eficencés s€ grupit t€ inspektimit dhe miradministrimit t€ procesit, me té
njé€jtin vendim &shté caktuar si kryetar grupi inspektori znj. Elena Pelushi.

Referuar fazave t€ pércaktuara n€ vendimin pér kryerjen e inspektimit, pér t&€ mbledhur dhe
verifikuar informacionin e kérkuar nga Inspektori i Larté 1 Drejtésisé né lidhje me qarkullimin
e dokumentacionit administrativ dhe procedural né Prokurorin€ prané Gjykatés s¢ Shkallés sé
Paré t&€ Juridiksionit t&€ Pérgjithshém Dibér, pér periudhén 01.04.2024 - 30.06.2024, &shté
proceduar me: (i) Informacion shkresor; (ii) Vizita né ambientet e institucionit t€ Prokurorisé
prané Gjykatés sé Shkall€s s¢ Paré t& Juridiksionit t€ P&rgjithshém Dibér; (iii) Intervistim té

stafit t&€ punés sé Prokuroris€; (iv) Shpérndarja e pyetésoréve té strukturuar né lidhje me
administrimin dhe garkullimin e dokumentacionit.

Inspektimi u fokusua né drejtim té administrimit t&¢ dokumentacionit né pérgjithési, arkivimit
dhe dorézimit t€ dokumenteve, kuadrit normativ dhe zbatimit té tij, si hallkat kryesore té
pasqyrimit t€ funksionimit t€ sistemit t€ qarkullimit t€ dokumentacionit, nga analiza e té cilave
mund té nxirren konkluzione mbi p&rputhshmériné me aktet rregullatoré dhe problematikat
pérkatése.

Pér géllime t€ analiz€s sé€ t€ dhénave t€ marra né€ kuadér té inspektimit, jané analizuar aktet
rregullatore t&€ Prokurorit t& Pérgjithshém té dala n€ bazé dhe né zbatim té ligjeve respektive,
mbi funksionimin e sistemit t€ qarkullimit t&€ dokumentacionit pér zbatim nga t& gjitha zyrat e
prokurorive, n€ periudhén objekt i kétij inspektimi, si dhe aktet nénligjore té nxjerra nga
Drejtuesi 1 Zyrés s€ Prokurorisé Dibér, si vijon:

KONKLUZIONET

Né térési, Prokuroria prané Gjykatés s€ Shkallés s€ Paré t€ Juridiksionit t& Pérgjithshém Dibér,
ka njé sistem funksional dhe té rregullt pér pérpilimin e dokumenteve administrative.
Megjithaté, moszbatimi i1 pjesshém 1 modelit t& njésuar mbetet njé problematiké, qé duhet
adresuar menjéheré, né ményré q€ t& garantohet uniformiteti gjaté hartimit dhe pérpilimit té
dokumentacionit administrativ.

Né Prokuroring€ prané Gjykatés s€ Shkallés s€ Paré t€ Juridiksionit t& Pérgjithshém Dibér,
bashképunimi mes prokuroréve, oficeréve té€ policisé gjyqésore dhe ekspertéve té jashtém
funksionon pérgjithésisht miré. Megjithaté, analiza e kétyre t&€ dhénave t€ pércjellé nga
drejtuesi, tregon se rezultatet e ekspertizés nuk merren gjithmoné brenda afateve té arsyeshme
dhe mungon njé regjistér 1 organizuar pér kérkesat dhe aktet e ekspertizés. Kéto dy mangési
vler€sohen se ndikojné né efikasitetin e procesit dhe n€ gjurmueshmérin€ e veprimeve, duke
nénvizuar nevojén pér pérmirésime n€ monitorim dhe menaxhim té informacionit.

Prokuroria prané€ Gjykatés sé Shkallés sé Par€ t&€ Juridiksionit t& Pérgjithshém Dibér ka ngritur
dhe administron njé pjesé t€ miré té regjistrave té parashikuar nga neni 37 1 Rregullores, né
drejtim t€ pasqyrimit t€ veprimtaris€ procedurale. Megjithaté, zbatimi nuk éshté i ploté né té
gjith€ regjistrat. Marrja e masave t€ brendshme pér standardizimin e regjistrit t&€ pérgjimeve
dhe krijimin e njé strukture monitoruese do t€ pérmirésonte ndjeshém cilésiné dhe
transparencén institucionale.

Prokuroria prané Gjykat€s sé Shkallés s¢ Paré t€ Juridiksionit t€ Pérgjithshém Dibér, ka filluar
zbatimin e dispozitave pér ekzekutimin e vendimeve penale dhe ruajtjen e fashikujve pérkatés,
por g€ né kushtet e mungesés s€ fletés s€ inventarit dhe problematikave té konstatuar né
administrimin e regjistrit t€ ekzekutimit, e bén t€ véshtiré pércaktimin me saktési t€ pérmbajtjes
sé ploté t€ fashikullit dhe qarkullimit t€ dokumentacionit t€ pérfshiré n€ proces, né respektim
té strukturés dhe formatit t& kérkuar. K&to aspekte kérkojné€ ndérhyrje t€ menjéhershme pér té
siguruar standarde t€ njétrajtshme dhe transparencé té ploté institucionale.

Prokuroria prané Gjykaté sé Shkallés sé Paré t& Juridiksionit t& Pérgjithshém Dibér ka arritur
té z€vendésoj€ me sukses mungesén e zbatimit t€ udhézimit t&€ méparshém nr. 15/2020 pérmes

udhézimit té ri nr. 34/2024, duke vendosur njé sistem funksional pér administrimin e
raportimeve q¢€ lidhen me viktimén akuzuese dhe referimet té cilat nuk pérb&jné vepra penale.
Regjistri 1 posagém &shté ngritur, pérdoret dhe administrohet sipas standardeve, ndérsa
mbikéqyrja e procesit nga drejtuesi siguron cilési dhe transparencé. Megjithaté, pér té€ garantuar
zbatim t€ ploté t€ udhézimit, nevojitet fokus mé i madh né regjistrimin sistematik té rasteve té
viktimave akuzuese, pér t€ shmangur mangési né evidentimin e t& dhénave dhe proceseve té
ndjekura.

Nga analiza e t€ dhénave, rezulton se funksionimi 1 strukturave té sekretarisé né Prokuroriné
Dibér &shté pérgjithésisht i mir€, me administrim t€ kujdesshém t€ dokumenteve dhe
regjistrave. Megjithaté, ¢éshtjet qé€ lidhen me indeksimin dhe procesin e sekretimit kérkojné
ndérhyrje t€ menjéhershme pér té garantuar pérputhje té plot€ me Rregulloren dhe aktet
nénligjore pérkatése. Zbatimi i standardeve té sigurisé dhe formalitetit né administrimin e
dokumentacionit né€ kété aspekt do té€ kontribuojé né rritjen e integritetit t& institucionit dhe
transparencés né aspektin e veprimtaris€ procedurale.

Nga analiza e t&€ dhénave, rezulton se Sekretaria e Prokuroris€ Dibér ushtron pérgjithésisht né
ményré t€ rregullt funksionet e saj administrative dhe procedurale. Pérmirésimi i menaxhimit
té dokumentacionit do t€ ndikojé drejtpérdrejt n€ rritjen e efikasitetit administrativ, qartésiné e
procedurave dhe garantimin e transparencés institucionale.

Nga analiza e t€ dhénave, rezulton se Prokuroria prané Gjykatés s€ Shkallés sé Paré té
Juridiksionit té Pérgjithshém Dibér ka ndérmarré masa t€ qarta pér pérmirésimin e
administrimit t€ garkullimit t€ shkresave dhe materialeve hetimore, veganérisht gjaté vitit 2025,
me krijimin dhe dérgimin zyrtar té€ regjistrit t€ komunikimeve t€ brendshme prané ILD-sé.
Megjithaté, pér periudhén inspektuese té€ vitit 2024, mangésité né regjistrim dhe mungesa e
kontrollit periodik pérbéné elemente t€ moszbatimit t€ ploté t&€ udhézimit. Kjo tregon pér
nevojén e forcimit t€ monitorimit t€ brendshém dhe trajnimit t€ personelit administrativ, pér té
siguruar vijimési dhe standard té njéjté zbatimi né€ t& gjitha periudhat.

Nga analiza e t€ dhénave, rezulton se Prokuroria prané Gjykatés s€ Shkallés s€¢ Paré t&é
Juridiksionit t& Pérgjithshém Dibér ka ndérmarré hapa pozitivé drejt zbatimit t&€ Udhézimit t&
Pérgjithshém t€ Prokurorit t€ Pérgjithshém nr. 04/2018, pérmes krijimit t€ njé€ regjistri t&
unifikuar dhe pércaktimit té pérgjegjésive administrative. Megjithaté, mungesa e pérfshirjes sé
ploté t&€ prokuroréve né€ procesin e regjistrimit dhe mbajtjes s&€ dokumentacionit ka krijuar
mangési té réndésishme né evidencé dhe né pérmbajtjen e regjistrit. Kjo situaté tregon nevojén
pér koordinim mé t€ miré€ institucional, si dhe pér qartésim t€ detyrimeve procedurale, né
ményré qé t€ sigurohet administrim 1 sakt€, 1 kontrollueshém dhe né pérputhje me parashikimet
e Udhézimit t& Pérgjithshém té Prokurorit t€ Pérgjithshém.

Pérsa 1 pérket nj€simit t€ dokumentit administrativ, ky proces nuk éshté zbatuar plotésisht pér
periudhén e inspektuar. Manggsité jan€ t€ pérgjithshme dhe sistematike, duke pérfshiré
pérpilimin jo sipas modeleve t€ njésuara, formatin, trajtimin e njésive ad-hoc dhe raportimin e
shkeljeve. Kjo krijon premisa pér mos respektimin e kérkesave ligjore né aspektin e qarkullimit
té¢ dokumentacionit administrativ dhe procedural, si dhe duke shmangur kontrollin
institucional.



Sa i pérket strukturave dhe funksionimit administrativ t€ Prokuroris€ Dibér, konstatohet se
strukturat kryesore funksionojné, por mungesat né pozicionet e sekretarit té drejtuesit dhe
kancelarit pengojné pérmbushjen e ploté t€ detyrave administrative dhe organizative.
Megjithaté, rregullat procedurale dhe té€ protokollimit jané té zbatuara, duke garantuar
administrimin e dokumenteve hyrése/dalése dhe regjistrave.

REKOMANDIMET

Pér t&€ garantuar kontroll t€ vazhdueshém, duhet té zhvillohet njé¢ mekanizém i brendshém pér
monitorimin ¢ dorézimeve dhe administrimin e regjistrave, duke pérfshiré caktimin e njé
personi pérgjegjés pér mbajtjen e tyre dhe kryerjen e auditimeve periodike. Réndési e veganté
duhet t’i jepet sensibilizimit t& stafit mbi gjurmueshmériné dhe transparencén e
dokumentacionit. Gjithashtu, duhet t€ krijohet njé plan veprimi pér harmonizimin e praktikave
aktuale me kérkesat e udhézimeve dhe urdhrave té Prokurorit t& Pérgjithshém, duke pérfshiré
procedura té€ standardizuara dhe kontrolle periodike, qé t€ sigurohet administrim i rregullt, i
dokumentuar dhe né pérputhje me ligjin.

Rekomandohet zbatimi i detyrueshém i modelit té njésuar t€ dokumenteve administrative pér
té gjithé prokurorét dhe punonjésit administrativé pa pérjashtim, si dhe respektimi i normave
tekniko-profesionale metodologjike t€ shérbimit arkivor, duke vendosur njé mekanizém
monitorimi t& vazhdueshém nga Drejtuesi pér verifikimin e respektimit té kétij standardi. Pér
rastet e pérséritura t€ moszbatimit duhet t€ parashikohen sanksione administrative. Pér té
mbéshtetur zbatimin e modelit t& njésuar, rekomandohet zhvillimi i trajnimeve té€ dedikuara pér
té gjithé prokurorét mbi formatin dhe pérdorimin korrekt t€ dokumenteve administrative, si dhe
pérgatitja e nj€ manuali praktik me shembuj konkreté t&€ dokumenteve té unifikuara, né¢ ményré
g€ t€ shmangen praktikat e vjetra dhe té€ konsolidohet standardi i1 uniformitetit.

Pér t& rritur transparencén dhe gjurmueshmériné e veprimeve, rekomandohet pérdorimi i njé
regjistri elektronik té dérgesave.

Rekomandohet krijimi 1 njé sistemi elektronik pér regjistrimin dhe shpérndarjen e
dokumenteve hyrése, me qéllim rritjen e transparencés dhe efikasitetit t€ procesit.
Njékohésisht, Drejtuesi ose Kancelari (né€se do t€ ket€) duhet t€ kryejé monitorim té
vazhdueshém mbi procesin e protokollimit dhe arkivimit. Pér té standardizuar procedurat dhe
pér té parandaluar problematikat, rekomandohet hartimi i njé manuali t€ brendshém pune pér
menaxhimin e dokumenteve hyrése, duke pérfshiré edhe procedurat e emergjencés né rast
mungese hapésirash ose démtimi té arkivés. Pérfundimisht, stafi duhet té trajnohet mbi
pérdorimin e sistemeve digjitale dhe respektimin e normave arkivore, duke garantuar
administrim t€ sakt€, giurmueshméri dhe ruajtje t€ sigurt t&€ dokumentacionit.

Rekomandohet hartimi dhe pérdorimi i fletés sé€ inventarit pér ¢do fashikull ekzekutimi, sipas
formatit t&€ miratuar né€ rregullore, e cila duhet t&€ nénshkruhet nga sekretari dhe prokurori i
ekzekutimit. Regjistri 1 ekzekutimit duhet té pérditésohet né kohé reale, si né versionin fizik
ashtu edhe né até elektronik, pér t€ shmangur mospérputhjet ose mungesén e informacionit.
Pér t€ garantuar plotésin€ dhe saktésin€ e dokumentacionit, si dhe regjistrimin e ploté dhe né



ményré kronologjike t€ tyre, duhet té forcohet kontrolli periodik nga drejtuesi i prokurorisé
mbi mbajtjen e regjistrave. Pérve¢ késaj, rekomandohet organizimi i trajnimeve t€ brendshme
pér sekretarin€ dhe oficerét pérgjegjés mbi standardet e reja té€ dokumentimit dhe arkivimit. Pér
té rritur efikasitetin dhe gjurmueshméring, duhet t€ krijohet gjithashtu njé sistem i unifikuar
elektronik pér ndjekjen e fashikujve té ekzekutimit, i cili mundéson raportim automatik dhe
ruajtje té sigurt té t€ dhénave.

Rekomandohet pérforcimi i zbatimit t€ detyrimit pér regjistrimin e rasteve t€ ndjekura me
kérkes€ nga viktima akuzuese, duke respektuar formatin e miratuar. Regjistrat ekzistues duhet
té rishikohen periodikisht pér t€ siguruar pérfshirjen e ¢do njoftimi t€ marré dhe pérputhjen me
kérkesat e nenit 59 t€ Kodit t€ Procedurés Penale. Duhet t€ zhvillohen udhézime t€ brendshme
pér stafin administrativ dhe prokurorét, g€ t€ njohin rénd€sin€ e raportimeve nga viktima dhe
procedurat e sakta té regjistrimit. P&r t€ garantuar gjurmueshméri dhe siguri, regjistri duhet té
ruhet edhe né version elektronik, i azhurnuar né kohé reale, me kopje rezervé né serverin e
institucionit. Kontrolli periodik nga drejtuesi i1 prokuroris€ duhet té vazhdojé€, pér t€ garantuar

Rekomandohet vijimi i zbatimit t€ ploté t€¢ Udhézimit t€ Pérgjithshém nr. 12/2020, duke u
siguruar pérdorimi i vazhdueshém i regjistrit t€ komunikimeve t€ brendshme si njé dokument
té detyrueshém dhe té pérhershém, né€ pérputhje me modelin “Lidhja nr. 17 t&¢ Udhézimit té
sipércituar dhe q€ ¢do veprim i qarkullimit t€ materialeve hetimore t&€ dokumentohet pér té
ruajtur gjurmueshmériné e qarkullimit t€ dokumentacionit. Ndérkohé né lidhje me t€ dhénat
dhe praktikén e ndjekur gjaté vitit 2024 duhet t€ kryhet njé verifikim pér té pasqyruar né
regjistér ¢do komunikim t€ mundshém dhe té€ identifikueshém ndérmjet drejtuesve dhe
prokuroréve té zyrés.

Pér t€ garantuar pérgjegjésin€ dhe kontrollin, duhet t€ pércaktohet me urdhér té€ brendshém roli
individual 1 népunésit q€¢ administron regjistrin € komunikimeve té brendshme, si dhe
procedurat pér kontrollin mujor. Kontrolli vjetor i detyrueshém duhet t€ organizohet nga sektori
1 monitorimit 1 Prokuroris€ sé Pérgjithshme, pér t€ vlerésuar pérputhshmérin€ me standardet e
udhézimit. Pér mé tepér, duhet hartuar njé manual praktik pér qarkullimin e shkresave, me
shembuj konkreté té regjistrimeve dhe udhézimeve pér respektimin e afateve. Trajnimi periodik
1 personelit t€ sekretaris€ mbi p&rdorimin e regjistrit dhe menaxhimin e materialeve hetimore
konfidenciale duhet té garantojé zbatimin korrekt t€ procedurave. S€ fundi, regjistri i
komunikimeve t€ brendshme duhet té digjitalizohet, pér t&€ rritur gjurmueshmériné dhe
efikasitetin né€ kontrollin e shkresave, duke mundésuar akses t€ shpejté dhe té sigurt pér
personat e autorizuar.

Rekomandohet qé t€ sigurohet pérditésimi 1 regjistrit t€ vecanté pér ¢é€shtjet me t&€ mitur, 1 cili
té administrohet n€ ményré kronologjike dhe té rregullt, t€ respektohen afatet pér depozitimin
e t€ dhénave statistikore brenda datés 10 t€ ¢cdo muaji pérkatés dhe ¢do evidencé statistikore té
shogérohet me relacion ose analiz€ t€ holl€sishme pér punén pérkatése.

Rekomandohet qé té konsiderohet plotésimi i pozicioneve t€ sekretarit t&€ drejtuesit dhe
kancelarit sipas organikés pér té€ siguruar funksionimin e ploté t&€ detyrave administrative dhe
financiare, t€ monitorohet ngarkesa e kryesekretarit dhe sekretaréve t€ tjeré pér t€ shmangur
vonesa n€ administrimin e dokumenteve dhe regjistrave, si dhe t€ krijohet njé sistem raportimi



periodik mbi detyrat e mungesés sé strukturave pér té evidentuar ndikimin né funksionimin e
Prokurorisé.

Rekomandohet gjithashtu, qé bazuar né kérkesat e nenit 42 shkronjat “d” dhe “f” t& ligjit nr.
97/2016, “Pér organizimin dhe funksionimin e prokurorisé n€¢ Republikén e Shqipérisé”, i
ndryshuar problematikat e evidentuara né két€ Raport inspektimi t€ jen€ objekt diskutimi dhe
trajtimi né mbledhjen e prokuroréve.

Pér Prokuroriné prané Gjykatés sé¢ Shkallés sé Paré té Juridiksionit té Pérgjithshém
Dibér, éshté caktuar periudha nga data 01.05.2026 deri né datén 31.10.2026, si periudhé
pér ndjekjen e zbatimit té rekomandimeve té sipércituara.



